Тема: Резеда Вәлиева (7 классның рус төркемендә бирелгән ачык дәрес эшкәртмәсе)
Максатлар: 1) “Кыш” темасына караган лексиканы активлаштыру. 2) Яңа лексик материал белән таныштыру. 3) Авазларның һәм сүзләрнең дөрес әйтелеше өстендә эшләү. 4) Резеда Вәлиева иҗаты белән таныштыру. 5) Диалогик һәм монологик сөйләм күнекмәләрен камилләштерү. 6) Табигатькә сакчыл мөнәсәбәт тәрбияләү. 7) Татар җыр-моңнарына карата уңай мөнәсәбәт тудыру.

Җиһазлау: Мультимедия тактасы, слайдлар: кышкы урман күренешләре, кошлар рәсеме, Резеда Вәлиева портреты, яңа сүзләр,“Бәхетлемен” шигыренең тексты; аудиоязмалар: кошлар сайравы, “Бәхетлемен”, “Улыма” җырлары.

Дәреснең барышы:

I. 1) Оештыру моменты. Исәнләшү. Укучыларда уңай халәт тудыру.
· Исәнмесез, балалар.
· Исәнмесез, хәерле көн.

· Сезнең дә көннәрегез хәерле, уңышлы булсын. Утырыгыз.

· Ә хәзер дәресне башлап җибәрик.

Актуальләштерү.

1) - Сез бүген мәктәпкә ничек килдегез?
- Машинада, автобуста, җәяү һ.б.

- Күрдегезме, бүген көн нинди?

- Аяз, салкын, җилле, явымсыз.
- Бу елның нинди фасылы?

- Кыш турында нәрсә сөйли аласыз?

Укучылар кыш турында сөйлиләр. 
Мультимедиа тактасында – кыш күренешләре.

· Матурмы?

· Әйе.

· Бу матурлык яшәсен өчен нишләргә кирәк?

· Табигатьне сакларга.

· Ничек сакларга?

· Агачларны сындырмаска, урманда учак калдырмаска, табигатьне пычратмаска, кошларны ашатырга һ.б.

Кошлар сайравын тыңлау.

· Балалар, кошларның шундый матур җырларын яз көне ишетер өчен кыш көне без аларга ничек ярдәм итәргә тиеш?

· Аларны ашатырга кирәк.

2) - Китапларны ачабыз.
Шигырь уку:

Кошларга таш атма,

Баласын елатма,

Таш атма кошларга,

Атма син.

Кошлар бит – дусларың,

Буранлы кышларда
Ярдәм ит, аларны сакла син.

Р.Вәлиева

3) – Нәрсә аңладыгыз?
Укучылар аңлаганнарын сөйлиләр.
II. Яңа тема.

1) - Безнең бүгенге темабыз – Резеда Вәлиева иҗаты. Без Резеда Вәлиева турында сөйләшербез, текст укырбыз, аның шигырен укырбыз. Текст һәм шигырьне аңлар өчен яңа сүзләр белән танышыйк.

2) Сүзлек эш. Экранда – тәмамлый, нәшрият, атказанган, сәнгать, сәнгать эшлеклесе, рух, бәхет сүзләре.

- Авазлар һәм сүзләрне дөрес әйттерү.

- Уку.

- Сүзлеккә язу.

- Татарча ничек әйтәсез: закончив, в редакции, заслуженный деятель культуры, счастливый?

3) Дәреслектәге текст белән эшләү.

Резеда Вәлиева 1990 елда Башкортстанда туа.

Казан дәүләт университетын тәмамлагач, нәшриятта редактор булып эшли.

Балалар аның “Ялкау карга баласы”, “Ак песи”, “Бу класска ни булган?” һәм башка шигырьләрен беләләр.

1990 нчы елда Р.Вәлиевага “Татарстанның атказанган сәнгать эшлеклесе” исеме бирелде.

Текстны уку.

Тәрҗемә итү.

4) Күзләрне ял иттерү:
- Күзләрне нык итеп ябабыз, зур итеп ачабыз, сул якка карыйбыз, уң якка карыйбыз, өскә, аска карыйбыз, карашларыбызны спираль, зигзаг, сигез фигуралары буенча йөртәбез.

5) “Бәхетлемен” шигыре өстендә эшләү.
- Уку

- Тәрҗемә итү.

6) - Резеда Вәлиеваның күп кенә шигырьләренә композиторларыбыз җырлар язган. Хәзер без укыган “Бәхетлемен” шигыренә язылган җырны тыңлап үтик. Аны Зөфәр Хәйретдинов башкара.

Җыр тыңлау.

Тагын бер җырны тыңлыйк. “Улыма” җыры яңгырый.

II. 1) Белемнәрне ныгыту.

· Сез бүгенге дәрестә Резеда Вәлиева турында нәрсә белдегез?
· Ул кайда һәм кайчан туган?

· Кайда укыган һәм эшләгән?
· Аның нинди әсәрләрен беләсез?

· Шагыйрәгә нинди исем бирелгән?

Балалар сорауларга җавап бирәләр.

2) Р.Вәлиева турында диалог төзү һәм сөйләү.
3) Р.Вәлиева турында сөйләү (монолог).

III. 1) Өй эшен көндәлеккә язу: яңа сүзләрне ятларга, Р.Вәлиева турында 4-5 җөмлә сөйли белергә.
2) Билгеләргә комментарий бирү.

